
Annotatsiya. Ushbu maqolada “lex informatica” tamoyili, uning vujudga kelishi, xususiyatlari 
atroflicha bayon etilgan. Oʻtgan yillar davomida global tarmoq orqali koʻplab ilovalarni qoʻshish va 
ulardan amalda foydalanish imkoniyati oshib bormoqda. Ulardan baʼzilari mutlaqo misli koʻrilmagan 
natijalarga erishdi. Global tarmoq imkoniyatlarining bunday kengayishi kuchli ijtimoiy-siyosiy va 
huquqiy oqibatlarga olib kelmoqda. Mazkur munosabat ishtirokchilari faoliyatida onlayn xizmatlar va 
onlayn tijorat bilan bogʻliq huquqiy ziddiyatlarning soni jiddiy ortmoqda. Internet-shartnomalarning 
koʻpayishi, oʻz navbatida, internet tranzaksiyalarining alohida muammolariga nisbatan sezgirlik bilan 
hal qilinishi kerak boʻlgan shartnoma nizolarining mos ravishda koʻpayishiga olib kelmoqda. Tarmoqdagi 
raqamli huquqbuzarliklarning koʻpayishi, albatta, insonlarning onlayn muloqotga kirishishlari bilan 
bogʻliqdir. Bu borada shunday nizoli holatlar kelib chiqar ekan, ularni mazmunan hal qilish uchun 
tartibga soluvchi qonun va qonunosti hujjatlariga talab ortadi. Onlayn munosabatlarda tasavvurimizga 
sigʻmaydigan darajada xavflar mavjudki, bu yoʻlda davlatlar oʻz manfaatlarini taʼminlash hamda 
fuqarolarini zararlardan himoya qilish uchun tarmoqda hukmronlik qilishga intilmoqdalar. Shu boisdan 
maqolada mazkur raqamli munosabatlarni huquqiy tartibga solishga qaratilgan bir necha konsepsiya 
muammolarning yechimi sifatida yoritib berilgan. Bunga misol sifatida “lex informatica” tamoyilining 
vujudga kelishi va uning atrofida boʻladigan bahs-munozaralarni keltirib oʻtish mumkin. Maqolada “lex 
informatica” tamoyili borasida ilmiy izlanishlar olib borgan olimlarning fikrlari tahlil qilingan. 

Kalit soʻzlar: “lex informatica”, “lex elektronica”, “lex mercotoria”, xalqaro xususiy huquq, tamoyil, 
chet el elementi bilan murakkablashgan munosabat.

LEX INFORMATICA КАК КОЛЛИЗИОННЫЙ ПРИНЦИП 
РЕАЛИЗАЦИИ ЦИФРОВЫХ ПРАВ 

Хазраткулов Одилбек Турсунович, 
кандидат юридических наук,  профессор,  

заведующий кафедрой «Международное частное право»  
Ташкентского государственного юридического университета 

Аннотация. В этой статье подробно описан принцип lex informatica, его происхождение, 
особенности. За прошедшие годы увеличилась возможность скачивания и практического 

использования множества приложений через глобальные сети. По некоторым из них этот 
процесс достиг совершенно беспрецедентных результатов. Такое расширение возможностей 
глобальных сетей имеет существенные социально-политические и правовые последствия. В 
деятельности участников этих отношений растёт количество юридических конфликтов, 
связанных с онлайн-сервисами и онлайн-коммерцией. Увеличение количества интернет-
контрактов в свою очередь приводит к увеличению числа споров по договорам, которые 
необходимо разрешать с осторожностью с учётом отдельных проблем интернет-
транзакций. Рост числа цифровых правонарушений в сети, безусловно, связан с тем, как люди 
взаимодействуют в Интернете. По мере возникновения конфликтных ситуаций возрастает 
спрос на регулирующие законодательные и подзаконные акты для их разрешения по существу. В 
онлайн-отношениях существует исключительный уровень рисков, из-за которого государства 
стремятся доминировать в сети, чтобы обеспечить не только свои интересы, но и защитить 
своих граждан. Поэтому в статье рассматриваются несколько концепций, направленных 
на правовое регулирование этих цифровых отношений. Одной из них является принцип lex 
informatica и полемика вокруг него. В статье проанализированы мнения учёных, проводивших 
научные исследования касательно принципа lex informatica. 

Ключевые слова: lex informatica, lex electronica, lex mercotoria, международное частное право, 
принцип, отношения, осложнённые иностранным элементом.

“LEX INFORMATICA” AS A PRINCIPLE OF CONFLICT FOR THE IMPLEMENTATION OF 
DIGITAL RIGHTS

Khazratkulov Odilbek Tursunovich,
Head of the Department of Private International Law, 

Tashkent State University of Law,
 Candidate of Legal Sciences, Professor

Abstract. In this article, the principle of “lex informatica”, its creation, and its features are described 
in detail. Over the years, the ability to add and use a multitude of applications through the global network 
has expanded. Some of them have reached quite unprecedented results. This empowerment of the global 
network has serious socio-political and legal implications. The number of legal conflicts related to 
online services and online commerce in the activities of participants in these relationships is increasing 
significantly. The proliferation of Internet contracts, in turn, leads to a corresponding increase in 
contractual disputes, which must be addressed in a manner that takes into account the unique challenges 
associated with Internet transactions. The increase in online digital crime is certainly related to the fact 
that people are communicating online. As such controversial situations arise, the need for regulatory 
laws and regulations to address them increases significantly. There are risks in online relationships 
beyond our imagination as states seek to dominate the web to advance their interests and protect their 
citizens from harm. Therefore, the article highlights several concepts aimed at legally regulating these 
digital relationships as solutions to the problems. An example of this is the emergence of the principle of 
“lex informatica” and the controversy surrounding it. The article analyzes the opinions of scholars who 
conducted scientific research on the principle of “lex informatica”.

Keywords: lex informatica, lex electronica, lex mercotoria, private international law, principle, 
relations complicated by a foreign element.

Kirish
Bugungi kunda jahon ijtimoiy va iqtisodiy 

munosabatlarini internet tarmogʻisiz tasav-
vur qilib boʻlmaydi.  Internet kichik almashuv 

tarmogʻidan ulkan interaktiv va global aloqa 
majmuasiga aylanib ulgurdi. Internet mavjud 
gʻoyalar, tovarlar va xizmatlar global bozo-
rida butun dunyodagi insonlar va ular bilan 

bogʻliq maʼlumotlarni birlashtirish uchun 
misli koʻrilmagan qobiliyatga ega boʻldi. In-
ternet tarmogʻidan foydalangan holda elek-
tron pul sotib olish, maʼlumot almashish, 
qoʻshimcha qiymatli xizmatlar, elektron bank 
ilovasi, pochta orqali buyurtma xizmatlari va 
qimmatli qogʻozlar bozorlari allaqachon on-
layn tarzda egallandi. 

Raqamli munosabatlarni huquqiy tartib-
ga solish borasida olib borayotgan tadqiqot-
chilarning ilmiy izlanishlarida “lex informa-
tica” deb nomlanuvchi tamoyil va u haqida-
gi qarashlarni uchratish mumkin. Shu bois 
oʻzining yetarli huquqiy konsepsiyasiga ega 
boʻlmagan mazkur tamoyil haqida toʻxtalib 
oʻtish lozim.

Xalqaro xususiy huquq alohida huquq 
sohasi sifatida chet el elementi bilan mu-
rakkablashgan munosabatlarga nisbatan 
qoʻllanishi mumkin boʻlgan kollizion tamoyil-
lari bilan ifodalanadi. Bunda chet el elemen-
ti bilan murakkablashgan mehnat, oilaviy, 
mulkiy, shaxsiy-nomulkiy munosabatlarga 
nisbatan qoʻllanuvchi va uni tartibga solishga 
yoʻnaltiruvchi kollizion tamoyillar tashkil qila-
di. Har qanday huquqiy tizimda boʻlgani singa-
ri xalqaro xususiy huquqning umumiy tushun-
chasi uning tamoyillarida aks etadi. Hozirda 
huquqiy tamoyillarning mohiyati, huquqiy 
jihatlari, amal qilish doirasi hamda mazmuni 
nazariy va amaliy jihatdan ochib berilgan.

Fuqarolik huquqida ham boshqa huquq 
sohasida boʻlgani kabi umumiy tamoyillar 
fuqarolik-huquqiy munosabatlarni tartibga 
soluvchi mezon sifatida eʼtirof etiladi. Xusu-
san, milliy qonunchilik fuqarolik huquqi mu-
nosabati ishtirokchilarining huquqiy tengligi; 
mulkning daxlsizligi; mulk shakllarining teng 
huquqliligi va ularni bab-baravar muhofaza 
etilishi; shartnoma tuzish erkinligi; xususiy 
ishlarga biron-bir kishining oʻzboshimchalik 
bilan aralashmasligi; fuqarolik huquqida 
dispozitivlik; buzilgan huquqlar tiklanishi-
ni, ularning sud orqali himoya qilinishini 
taʼminlash; tovarlar, xizmatlar va moliyaviy 
mablagʻlarni Oʻzbekiston Respublikasining 

butun hududida erkin harakatda boʻlish ta-
moyillari asosida qabul qilingan.

Jamoatchilik munosabatlarini huquqiy tar-
tibga solish jarayonida tamoyillarning aha-
miyatini ortiqcha baholab boʻlmaydi. Qonun-
larning sifati va huquqiy tartibga solishning 
samaradorligi koʻp jihatdan ularda tamoyillar 
qanday shakllantirilganligi hamda ochib be-
rilganiga bogʻliq. Ular tegishli munosabatlarni 
huquqiy tartibga solishda muhim ahamiyatga 
ega bo‘lib, bu qonundagi boʻshliqlar, huquqiy 
normalarning nomuvofiqligi yoki qoʻllashda 
yuzaga keladigan qiyin holatlarda huquqni 
qoʻllovchilar uchun tamoyillarga amal qilish 
kerakligini belgilab beradi.

Material va metodlar
Ushbu tadqiqotda asosiy metod sifatida 

qiyosiy-huquqiy tahlil, mantiqiy sharhlash 
hamda tizimlashtirish usuli tanlab olingan 
boʻlib, mazkur tadqiqot asosida chet el ele-
menti bilan murakkablashgan raqamli mu-
nosabatlardagi jahonda ilgari surilayotgan 
gʻoyalar, tadqiqotchilarning doktrinal yon-
dashuvlari tahlil qilingan holda ushbu mu-
nosabatlarni tartibga soluvchi normalar va 
normativ-huquqiy hujjatlarni qoʻllash doirasi 
boʻyicha takliflarni ishlab chiqish xalqaro xu-
susiy huquq normalarini takomillashtirish-
ga qaratilgan fikrlar ilgari suriladi. Bundan 
tashqari, mazkur ilmiy maqola sohada yuz 
berayotgan voqea va hodisalarni oʻrganish, 
tizimli tahlil, mantiqiylik, umumlashtirish, 
deduksiya, qiyosiy-huquqiy va statistik 
maʼlumotlarni oʻrganish kabi usullardan keng 
foydalanildi.

Tadqiqot natijalari
Biz kollizion huquqda raqamli munosa-

batlar bilan bogʻliq huquqni qoʻllash jara-
yonidagi alohida tamoyil hisoblangan “lex 
informatica”ning amal qilish doirasi, uni ama-
liyotda qoʻllash masalalari va huquqiy asos-
larini tahlil qilishni oʻz oldimizga maqsad qil-
ganmiz.

Shu oʻrinda huquq tamoyillari haqida 
huquqshunos olimlar tomonidan berilgan 
taʼriflarni tahlil qilish lozim. Jumladan, akade-

mik X.R. Rahmonqulovning fikricha, fuqarolik 
huquqi-tamoyillari deganda fuqarolik huquqi 
normalarining bosh va asosiy qoidalari tu
shuniladi hamda fuqarolik qonun hujjatlari
ning amalda qoʻllanishi ham ushbu tamoyil-
larga asoslanadi [1]. 

Professor I.B.  Zakirovning fikricha, fuqa-
rolik-huquqiy tamoyillar – “barcha fuqarolar 
uchun teng hajmda huquq layoqati belgilay-
digan”, “mulkiy munosabatlarning mafkura-
viy munosabatlaridan ajratilgan” va “ijtimoiy 
adolat va qonuniylik” mezonlarini o‘zida mu-
jassamlashtirgan bo‘lishi lozim [2].

S.N. Bratusning fikricha, tamoyil borliq va 
jamiyatning muayyan harakati qonuni, shu-
ningdek, harakatning u yoki bu shakliga kiri-
tilgan asosiy negizi hisoblanadi. Bundan kelib 
chiqadiki, tamoyil bir turdagi ijtimoiy hodisa-
lar guruhiga taalluqli harakatlanuvchi kuch 
yoki qonundir [3].

Y.A.  Suxanovning fikriga koʻra, huquqiy 
tamoyillar deganda umummajburiy xarak-
terga ega boʻlgan qonunchilikda ifodalangan 
huquqning asosiy negizlari, keng maʼnodagi 
rahbariy qoidalar tushuniladi [4].

M.A.  Axmedshayevaning fikricha, huquq 
tamoyillari huquqning mazmunini, mohiyati-
ni va uning jamiyatda tutgan oʻrnini belgilab 
beruvchi bosh gʻoyalardir. Huquq prinsipla-
ri, bir tomondan, huquq rivojining murakkab 
qonuniyatlarini ifodalasa, ikkinchi tomondan 
esa huquqiy tartibga solishning barcha soha-
larida amal qiladigan eng umumiy normalar-
ni oʻzida mujassam etadi [5].

A.N. Tanaga esa “Huquq tamoyillari – hu-
quq gʻoyasida, normasida va ijtimoiy muno-
sabatlarda ifodalanadigan boshlangʻich negiz-
lardir”, – degan fikrni ilgari suradi [6].

Tamoyillar huquq shakllanishida yoʻna-
lish beruvchi moʻljal, mezon vazifasini oʻtaydi 
[7]. Shu bilan birga, “qonunda mustahkam-
langan asosiy gʻoyalar” sifatida nafaqat mu-
ayyan ijtimoiy munosabatlarning huquqiy 
tartibga solinish darajasini belgilaydi, balki 
qonunchilikning yanada rivojlanishini ham 
koʻrsatadi [8]. 

Tahlil obyekti sifatida oʻrganilgan yuqo-
ridagi olimlarning fikrlari nazariy jihatdan 
tamoyillarning tuzilishi, mazmuni, huquqiy 
jihatlari yordamida amaldagi qonun normala-
riga ijobiy taʼsirni oʻtkazgan deyish mumkin. 
Albatta, tamoyillar haqida bildirilgan ilmiy 
konsepsiyalar hamda ular zamin yaratgan 
maktablar qonun chiqaruvchiga qonunlar ar-
xitekturasini belgilab bergan.

Yillar davomida shakllanib kelgan anʼa
naviy huquqiy qoidalar har doim jamiyatda 
paydo boʻlgan yangi munosabatlarga nisba
tan ustqurma vazifasini oʻtab kelgan. Maʼlum
ki, biror-bir davrda yillar davomida ishlab 
kelgan anʼanaviy qoidalardan voz kechil
magan hamda ularning mavjud institutlariga 
asoslangan holda yangi gʻoyalar shakllantiril-
gan. Shu sababli biz ushbu umumiy nazariy 
asoslarga tayanib xalqaro xususiy huquq 
tamoyillarini shakllantirishning asosiy yon-
dashuvlarini koʻrib chiqishni maqsad qildik.

Tegishli sohaga oid boʻlgan huquq tamo
yillari shu sohasini tashkil etuvchi huquq 
normalari va qonunchiligi uchun asosiy das-
tur hisoblanadi. Yaʼni qabul qilinayotgan nor-
ma va qonun hujjatlari dastlab tamoyillarga 
mos ekanligi koʻrib chiqilishi lozim.

Xalqaro xususiy huquq institutlari doira-
sidagi sohalarning maxsus tamoyillari usti-
da tadqiqotchilar tomonidan tahlillar amal-
ga oshirilgan va bu borada ilmiy qarashlar 
bayon qilingan. Shuni taʼkidlash lozimki, 
aksariyat mualliflar ushbu masalani talqin 
etishda xalqaro xususiy huquq tamoyillariga 
toʻgʻridan toʻgʻri murojaat qilish va yoʻnalish 
berishdan qochadilar. Misol uchun, L.A. Luns 
xalqaro xususiy huquqning maxsus tamoyil-
lari haqida toʻgʻridan toʻgʻri toʻxtalmasdan, 
xalqaro xususiy huquq va xalqaro huquq ta-
moyillari oʻrtasidagi nisbatga eʼtibor qaratish 
bilan cheklangan [9]. Baʼzilari esa xalqaro 
xususiy huquq doktorinasi va uning naza-
riy asoslarining dastlabki tamoyillari haqida 
[10], baʼzilari  xalqaro huquq tamoyillarining 
xalqaro xususiy huquq uchun ahamiyati haqi-
da fikr yuritadi [11]. 

Xalqaro xususiy huquq tegishli muno-
sabatlarga nisbatan huquqni qoʻllash jara-
yonida tartibga solish yoʻnalishiga qarab 
oʻzining maxsus tamoyillariga ega. Jumladan, 
Oʻzbekiston Respublikasi Fuqarolik kodek-
sidagi xalqaro xususiy huquq normalari za-
mirida uning asosiy yoki maxsus tamoyillari 
mustahkamlanmagan. Fuqarolik kodeksida-
gi asosiy tarmoq tamoyillar kodeks tarkibi-
da boʻlgan xalqaro xususiy huquq normalari 
tamoyillari bilan bir xil degan xulosaga kel-
maslik lozim. Qonundagi tamoyillar ham oʻz 
xususiyatidan kelib chiqqan holda tegishli 
munosabatlarni tartibga solishda umumiy 
qoidalarni oʻzida namoyon etadi. Shunday qi-
lib, qonun tamoyillari tegishli ijtimoiy muno-
sabatlarni huquqiy tartibga solishning asosiy 
konseptual gʻoyalar va  yondashuvlar maj-
muasidir, degan xulosaga kelish mumkin.

Shu vaqtgacha yaratilgan huquqiy adabi-
yotlar hamda ishlab chiqilgan amaldagi qo-
nunchilik mezonlarida xalqaro xususiy hu-
quqning umumtan olingan va aniq shakllan-
gan tamoyillarining mavjud emasligi ularning 
huquqiy voqelik sifatida umuman yoʻqligini 
anglatmaydi. Chet el elementi bilan murak-
kablashgan mulkiy va shaxsiy nomulkiy mu-
nosabatlarni qonunchilik bilan tartibga solish 
qatʼiy mantiqiylik, umumiy qadriyatlar va 
fundamental gʻoyalarga boʻysunadi. Buni xal-
qaro xususiy huquq sohasidagi qonunchilik 
va huquqni qoʻllash amaliyotini tahlil qilgan-
da yaqqol sezish mumkin. Shu orqali nazarda 
tutilgan tamoyillarni aniq ifodalash va aniq 
shakllantirish mumkin. Tahlil etilayotgan ma-
salalar doirasida zamonaviy xalqaro xususiy 
huquq tamoyillari tizimi ushbu muammoni 
hal qilish uchun boshlangʻich nuqta boʻlib xiz-
mat qilishi mumkin. 

Bizning fikrimizcha, xalqaro xususiy hu-
quq tamoyillari tizimiga umuminsoniy man-
faat va qadriyatlar ustuvorligi kabi maʼna-
viy-axloqiy qoidalarga asoslangan tamoyil-
larni kiritish hamda uni amalga joriy etish 
zarurati mavjud emas. Xususan, kollizion 
bogʻlovchilar tomonidan yoʻnaltirilgan va te-

gishli ijtimoiy munosabatlarni huquqiy tar-
tibga solishga qaratilgan qonunlarda aynan 
yuqorida taʼkidlangan tamoyillar majmui 
mavjud. Xalqaro xususiy huquq tamoyillari 
esa aynan shu sohaga mos boʻlgan hamda tar-
tibga solishning oʻziga xos xususiyatlarini aks 
ettirishi kerak. 

Jamiyatda ijtimoiy munosabatlarning ya-
shin tezligida rivojlanib borishi huquqiy ma-
salalarda ham kechiktirib boʻlmaydigan vazi-
falarni kun tartibiga qoʻymoqda. Ijtimoiy mu-
nosabatlarning raqamlashib borayotganligi, 
bu borada subyektlar huquqlarini himoya qi-
lish mexanizmining mavhumligi, amal qilish 
doirasining chegara bilmasligi va nazoratga 
olib boʻlmaslik holatlari yuridik jihatdan mu-
ammoli vaziyatlarni keltirib chiqaradi. 

Shunga qaramay kiber huquq sohasida il-
miy izlanishlar olib borayotgan tadqiqotchi-
lar tomonidan zamonaviy xalqaro xususiy hu-
quq sohasida ham “lex informatica” tamoyili 
yangi konsepsiya sifatida ilgari surilmoqda. 
Huquqiy adabiyotlarda mazkur konsepsiya-
ning mazmun-mohiyati yuzasidan bir necha 
ilmiy-nazariy fikrlar bildirib oʻtilgan. Uning 
huquqiy jihatdan yutuqlari va kamchiliklari 
tadqiqot obyekti sifatida tahlil etilgan. Biz qu-
yida yangi konsepsiya sifatida ilgari surilgan 
“lex informatica” tamoyili haqida oʻzimizning 
ilmiy qarashlarimizni bayon qilmoqchimiz. 
Bu borada tadqiqotchilarning ilmiy qarashla-
ri bilan birma-bir oʻrtoqlashamiz, muhokama 
qilamiz va oʻzimizning subyektiv fikrlarimiz-
ni bildiramiz.

Raqamli davrda axborot va maʼlumot-
larning toʻgʻri boshqarilishi hamda himoya 
qilinishi dolzarb masalalardan biri hisobla-
nadi. Maʼlumotlarning notoʻgʻri boshqarilishi 
subyektlar faoliyatining samaradorligini pa-
saytirishi, balki huquqiy muammolarni ham 
keltirib chiqarishi mumkin. Shu sababli “lex 
informatica” tamoyili axborot boshqaruvi-
ning muhim jihatlarini oʻz ichiga oladi. Biz-
ning fikrimizcha, mazkur yoʻl orqali  axbo-
rotning qonuniy va samarali boshqarilishini 
taʼminlashga qaratiladi.

“Lex informatica” – elektron maʼlumot-
larga asoslangan muhitda amalga oshiriladi-
gan savdo amaliyotini tartibga soluvchi nor-
malar tizimi boʻlib, u “lex mercatoria”ning da-
vomiy va tabiiy oʻzgarishlardan hosil boʻlgan 
qismi hisoblanadi. 

Yana bir tadqiqotchining fikricha, “lex in-
formatica”  – transchegaraviy elektron tijorat 
sohasidagi bitimlarga nisbatan qoʻllanadigan 
transmilliy huquqiy normalar va elektron ti-
jorat sohasidagi ishlarning hozirgi holatini hi-
sobga olgan holda funksional qiyosiy-huquqiy 
tahlilga asoslangan savdo odatlari toʻplami 
boʻlib, uning ishtirokchilari tomonidan ichki 
foydalanish uchun yaratilgan va ular oʻz maq-
sadlari asosida nizolarni hal qilish uchun ha-
kamlar tomonidan foydalanilishi nazarda tu-
tilgan qoidalar yigʻindisidir [12]. 

Har bir huquqni qoʻllovchida “lex infor-
matica” tamoyilining qoʻllanishi amaliyot 
uchun nima beradi degan savol tugʻilishi ta-
biiy. Bu borada ilmiy tadqiqot olib borgan 
olimlarning fikricha, mazkur tamoyil tegishli 
shartnomalarga nisbatan milliy tartib-qoida-
larini tatbiq etish yoki uni bir nechta davlat 
yurisdiksiyalariga moslashtirishning imkoni 
yoʻqligi bois koʻp hollarda ushbu qoida aso-
san transchegaraviy elektron tijorat sohasi-
da qoʻllanishi maqsadga muvofiq deb talqin 
qilishadi. Bu orqali mavjud munosabatlarga 
nisbatan milliy tartib-qoidalarni qoʻllash tar-
tibga solish jarayonidan qochishni nazarda 
tutadi. Bundan tashqari, xalqaro raqamli mu-
nosabatlar bilan bogʻliq muammolarni bar-
taraf etuvchi qonun normalari ishlab chiqish 
ularni tartibga solish qoidalarini unifikatsiya-
lashga yoʻl ochib beradi. Shu bilan bir qatorda 
qonunni qoʻllash sohasida ijobiy yoki salbiy 
holatlar haqida oldindan ogohlantirish vazi-
fasini oʻtaydi [13]. 

Tadqiqotchi Aron Mefford fikricha, “lex 
informatica” tamoyilining amal qilish doirasi 
kiber makondagi savdo amaliyotini va domen 
nomlaridan foydalanish bilan bogʻliq muno-
sabatlarni oʻzida mujassamlashtirgan, kela-
jakda kelib chiqishi mumkin boʻlgan nizolarni 

onlayn hal etishga qaratilgan internet arbit-
rajlar tizimining joriy etilishi orqali milliy va 
xalqaro huquq normalarini hamda sud ama-
liyotining bir-biriga boʻlgan taʼsirini belgilab 
beruvchi qoidalar yigʻindisidir [14].

Tadqiqotchi I.M.  Rassolov virtual soha 
maxsus huquqiy makon emasligi, qonunning 
asosiy tamoyillarini bu sohaga erkin qoʻllash 
mumkinligi, garchi global tarmoqda qonun-
ni amalga oshirishning baʼzi jihatlari oʻziga 
xos xususiyatga ega boʻlsa-da, ushbu umu-
miy tamoyillar fuqarolarning asosiy huquq 
va erkinliklarini teng himoya qilishni kafolat-
lashini hamda bunday himoya real va virtual 
makonda milliy hamda xalqaro darajada ham 
zarurligini taʼkidlaydi [15].

Xohlaymizmi, yoʻqmi, “lex informatica” 
bugungi kunda zamonaviy axborot boshqa-
ruvi hamda xavfsizlikning muhim jihatlarini 
hisobga olgan holda oʻziga xos munosabat-
larni tartibga solishga qaratilgan qoidalar 
yigʻindisini oʻzida mujassam etib kelmoqda. 
Har doim ham yaratilgan har qanday yangi-
lik, albatta, turli xil ziddiyatlarga va qarshi-
liklarga uchrashi zamonlar oʻtib oʻz isbotini 
topgan. Shuning uchun ilgari surilayotgan 
“lex informatica” oʻzida axborot xavfsizligi, 
maxfiylik, foydalanish huquqi, axborotning 
toʻgʻriligi va qonuniylik kabi asosiy qoidalar-
ga asoslanishi lozim. 

Shu oʻrinda nazariy va amaliy jihatdan 
“lex informatica”ning alohida tamoyil sifati-
da tan olinishi uchun ehtiyoj juda ham yuqo-
riligini tan olishimiz lozim. Amaliy jihatdan 
mazkur tamoyilga rioya qilish orqali yuridik 
shaxslar maʼlumotlarga asoslangan axborot-
ni samarali va qonuniy boshqarishlari haqida 
taxmin qilishimiz uchun yetarli asoslar mav-
jud. Shu bilan birga, “lex informatica”ning 
tamoyil sifatida tan olinishi maʼlumotlar 
boshqaruvi sohasida ishonch va xavfsizlikni 
taʼminlashga xizmat qilgan holda jamiyatning 
raqamli rivojlanishiga hissa qoʻshishi mum-
kin. Kerakli maʼlumotlarning toʻgʻri boshqa-
rilishi hamda uning huquqiy jihatdan himo-
yalanishi raqamli iqtisodiyotning barqaror 

rivojlanishini taʼminlaydi. Biroq “lex informa-
tica” tamoyil sifatida qanchalar nazariya va 
amaliyot uchun zarur boʻlmasin, anʼanaviy ta-
moyillarga qoʻyilgan talablarga javob berishi 
kerak. 

Bugungi kunda “lex informatica” uchun 
manba sifatida huquqning umumiy tamo
yillarini ifodalovchi huquqiy normalar, 
xalqaro-huquqiy hujjatlar, namunaviy qo
nunlar, xalqaro va milliy sudlar qarorlari, 
elektron shaklda amalga oshiriladigan sav-
do amaliyotini tartibga soluvchi milliy ham-
da millatlararo hujjatlar, shu bilan birga, 
odat huquqi normalari va qadriyatlari ham 
eʼtirof etilishi mumkin [16], degan fikrlar 
ham mavjud.

Fikrimizcha, qabul qilinishi lozim boʻlgan 
qonunlarda albatta global tarmoqda mavjud 
boʻlgan hamda foydalanuvchilar tomonidan 
yillar davomida ishlab chiqilgan asosiy tamo-
yillar va qadriyatlar hisobga olinishi kerak. 
Aks holda amaldagi dunyo qonunlari qancha-
lik aniq va tushunarli boʻlmasin virtual dun-
yoda samarali boʻlishi dargumondir. 

“Lex mercatoria” tamoyilining cheklan-
gan meʼyorlari umumiy qoida sifatida elek-
tron makondagi amaliyotlar bogʻlanishidan 
ajralmagan holda toʻgʻridan toʻgʻri “lex 
informatica”ga qoʻllanishi mumkin. Bu ta-
komillashishi nazarda tutilgan qonunda va 
umumiy tamoyillarni oʻzida mujassam etgan 
qoidalarga nisbatan qoʻllanadi. Jumladan, 
ular qatorida shartnomaviy munosabatlarda 
insoflilik, shartnomaning shartlarini vijdo-
nan bajarish tamoyili (pacta sunt servanda), 
shartnoma yoki uning alohida qoidalarini ke-
yinchalik bajarishni rad etishning qonuniyligi 
tamoyili (rebus sic stantibus), qonunga zid 
tarzda tuzilgan shartnomalarni haqiqiy emas 
deb topish tamoyillar va boshqalarni misol 
keltirish mumkin. Biroq yuqorida qayd etil-
gan baʼzi umumiy tamoyillar xalqaro ijtimo-
iy hamda savdo munosabatlarida elektron 
muhitda oʻziga xoslikka ega boʻlishi, shuning 
uchun alohida asoslashni talab qilishi mum-
kin.

Biz “lex informatica” tamoyilini ishlab 
chiqish, uning huquqiy mezonlari nima-
larga asoslanishi hamda uni xalqaro shart-
nomalarga tatbiq etish masalalari, davlat-
larning qonun normalariga singdirish va 
uygʻunlashtirishga doir norma ijodkorligida 
xalqaro tashkilotlar oʻrni muhim ahamiyat-
ga ega, degan fikrdamiz. Bunda raqamli mu-
nosabatlarni tartibga soluvchi namunaviy 
qonunlarni ishlab chiqish, birinchi navbatda 
maʼlumotlar bazasini jamlash va uning huqu-
qiy himoya vositalarini shakllantirish vazifasi 
turadi. Mavjud maʼlumotlar bazasining qonu-
niy asosini tan olish bilan bogʻliq masalalarga 
oydinlik kiritish hamda normativ qoidalarni 
oʻzida mujassamlashtirgan konsepsiyalarni 
ishlab chiqish ham dolzarblik kasb etadi. 

Birlashgan Millatlar Tashkilotining Xal-
qaro shartnomalarda elektron kommunikat-
siyalardan foydalanish toʻgʻrisidagi konven-
siyasi [17] ham keng doirada davlatlarning 
xohish-istaklarini muvofiqlashtirish natija-
sidir. U oʻzida elektron xabarlarning huqu-
qiy maqomini tan olish, elektron hujjatlar va 
elektron imzolarning funksional tenglik ta-
moyili va boshqa shaklga qoʻyiladigan talab-
larni tartibga soluvchi moddalarni mujassam 
etgan. Tadqiqotchilarning fikricha, koʻpgina 
davlatlar tomonidan imzolangan hamda xal-
qaro elektron tijoratda qoʻllanishi mumkin 
boʻlgan ushbu konvensiya va “lex informati-
ca” tamoyil onlayn tarzda tijorat nizolarini 
hal qilishda qoʻllanuvchi muhim hujjatga ay-
lanishi mumkin [18]. Ishlab chiqilgan qoida-
lar tegishli munosabatlar sohasiga taalluqli 
maxsus huquq normalari boʻlib, elektron mu-
hitda tijorat faoliyatini amalga oshirishning 
umumiy tamoyillari boʻlib ham xizmat qilishi 
mumkin.

Hanuzgacha anʼanaviy yurisdiksiya kol-
lizion bogʻlovchi yordamida nizoni barta-
raf etish masalasini sud joylashgan davlat 
huquqiga yoʻnaltirish orqali maqsadga eri-
shishning eng maqbuli deb biladi [19]. Maz-
kur yoʻl orqali ushbu davlatda yashayotgan 
yoki asosiy mehnat faoliyatini olib borayot-

gan shaxslar faoliyatni maʼlum bir qonunlar 
toʻplami orqali tartibga solish mumkinligi va 
unga nisbatan tegishli choralarni koʻrish im-
koniyati mavjudligi haqida maʼlumotga ega 
ekanligi bilan tavsiflanadi. Oʻz-oʻzidan har 
qanday shaxs faoliyat olib borayotgan davlat-
ning yurisdiksiyasini hisobga oladi. Xususan, 
u kelajakda oʻzlarining xatti-harakatlari bilan 
bogʻliq xavfdan oldindan xabardor boʻladi va 
unga nisbatan qonunda javobgarlik muqarrar 
ekanligini biladi.

Tadqiqot natijalari tahlili
Olib borilgan tadqiqot natijalariga asos-

langan holda shunday xulosaga kelish mum-
kinki, chet el elementi bilan murakkablash-
gan raqamli munosabatlarni tartibga solish 
borasida kollizion bogʻlovchilarni qoʻllash bi-
lan bogʻliq masalada talqin qilinayotgan “lex 
informatica”ning oʻziga xos jihatlarini ham 
ochib berish lozim boʻladi.

Global tarmoq foydalanuvchilari oʻz 
maqsadlarini amalga oshirish jarayonida 
buziladigan huquq va majburiyatlarining 
kafolatlari bilan bogʻliq masalalarda qiyin 
ahvolga tushib qolishadi. Bu esa tegishli 
munosabatlarga nisbatan qaysi davlat hu-
quqini qoʻllash masalasida mavhumlik kasb 
etadi. Amaliy jihatdan tahlil qilinadigan 
boʻlsa, yaʼni:

– internet foydalanuvchilari tarmoqdagi 
faoliyati davomida qaysi davlat yurisdiksiya-
si doirasida harakat qilayotganliklarini sez-
maydilar. Jumladan, internet manzillari jis-
moniy shaxslar joylashgan joy manzillariga 
mos kelmaydi. Bunda shaxslar faqat oʻzlari 
boʻlgan internet manzili bilan cheklanadi va 
qaysi mamlakat hududi yoki chegarasini bo-
sib oʻtayotganligi muhim emas. Fikrimizcha, 
global tarmoqdan foydalanayotgan shaxs-
lardan hudud bilan bogʻliq ehtiyot chorala-
ri koʻrish yoki undan himoyalanishni kutish 
choralarini koʻrish mantiqsiz hisoblanadi; 

– bu borada izlanishlar olib borgan olim-
lar global tarmoq foydalanuvchilari tomoni-
dan tarmoqda joylashtirilgan maʼlumotlar 
faol ravishda zarar yetkazuvchi tomoni-

dan olinishi kerak, degan fikrni qoʻllab-
quvvatlaydi [20]. Global tarmoqda maʼlumot 
yuklayotgan shaxslarning auditoriya doi-
rasi yurisdiksiya amalda boʻlgan davlatda 
faoliyat olib borayotgan shaxslardan koʻra 
kengroq ekanligini aniqlash imkoni mav-
jud emas. Shu sababli ular global tarmoq-
dagi faoliyatlari davomida tegishli ehti-
yot choralarini koʻrmaydilar. Misol uchun, 
Oʻzbekiston fuqarosi hisoblangan akkaunt 
egasi oʻz davlatidagi kompyuterida joylash-
tirilgan maʼlumotlarni safarga borgan vaqt-
da, deylik Germaniya hududida koʻrib chiqi-
shi yoki Germaniya qonunchiligiga muvofiq 
oqibatlarga olib kelishi mumkinligi haqida 
oʻylamasligi mumkin. Bundan tashqari, agar 
u Oʻzbekistondan tashqarida koʻrish mum-
kinligini bilsa ham, u aniq qayerga kirishni 
bilmasligi mumkin. Agar u saytga qayerdan 
kirish mumkinligini bilsa ham, u bunday xat-
ti-harakatlarini maqsad qilganmi yoki yoʻqmi, 
ushbu faoliyatini tartibga solishni qaysi dav-
lat yurisdiksiyasiga yoʻnaltirishi mumkin, de-
gan jiddiy savollar tugʻilishiga olib keladi

– keng huquqiy resurslarga ega boʻlgan 
transmilliy korporatsiyalardan farqli oʻlaroq, 
global tarmoq foydalanuvchilari oʻz faoli-
yatining transchegaraviy taʼsiridan xabar-
dor boʻlsalar ham, turli yurisdiksiyalar bilan 
bogʻliq muammolar atrofida xatti-harakatlari 
yuzasidan kelib chiqadigan huquqlarining vu-
judga kelishi, oʻzgartirishi va bekor boʻlishiga 
nisbatan huquqni qoʻllash masalasi asosiy 
muammoli masalalaridan biri boʻladi.

Raqamli munosabatlarni huquqiy tar-
tibga solish hamda uning samaraliligini 
taʼminlashda huquqiy tizim ishlashi va talab-
ga javob berishi, taklif etilayotgan tamoyil 
oʻzining vazifasini bajarishi yoki oddiy qilib 
aytganda, taʼsir etish maydoniga ega boʻlishi 
talab etiladi. Aks holda, hozirgi raqamli mu-
nosabatlarda boʻlgani kabi, xususan, raqamli 
valyutalar bilan bogʻliq masalalarda fuqaro-
larning qonunni chetlab oʻtishlari yoki ular-
ga nisbatan eʼtibor bermaslik holatlari kuza-
tiladi. 

Tegishli munosabatlarga nisbatan 
qonunni qoʻllash masalasida faoliyat olib 
borayotgan hudud yurisdiksiyasi haqida 
maʼlum bir fikrga ega boʻlish lozim. Global 
tarmoqda tegishli faoliyatni nazorat qilishni 
xohlovchi davlatlarni qonuniylikni taʼminlash 
muammosi sifatida quyidagi masalalar 
qiynab keladi:

– barcha xalqaro raqamli operatsiyalarda 
huquqiy tartibga solishda umumiy bir muam-
mo borki, bir mamlakatdagi ishtirokchi ikkin-
chi mamlakat qonunlariga boʻysunib qolishi 
mumkin, garchi u ikkinchi mamlakat qonun-
lari haqida yetarli maʼlumotga ega boʻlmagan 
holatlarda ham kuzatiladi; 

– global tarmoqning kunlik rivojlani-
shi va butun dunyodagi odamlarni birlash-
tirish yoʻlidagi misli koʻrilmagan qobiliyati 
tufayli davlat qonunchiligi uchun alohida 
muammolarni keltirib chiqaradi [21]. Bu 
kabi taʼsirning kuchayishi turli davlatlarda-
gi odamlar oʻrtasida koʻproq munosabatlar 
boʻlayotganligini anglatadi;

– global tarmoq orqali bitimlar sonining 
koʻpligi, uning oqibatidan kelib chiqadigan 
nizolar hamda ularni qonuniy hal etish masa-
lasida ishtirokchi davlatlar yurisdiksiyasining 
xilma-xilligi davlatlar uchun koʻproq muam-
molarni keltirib chiqaradi; 

– global tarmoq foydalanuvchilari oʻzlari-
ning xatti-harakatlaridan kelib chiqadigan 
oqibatlar sababli qonuni qoʻllanishi mumkin 
boʻlgan mamlakat sudiga chaqirilganidan no-
rozi boʻlishlari mumkin;

– raqamli munosabatlarni oʻzida mujas-
sam qilgan “kibermakon aholisi”ning katta 
qismi kibermakon tashqarisidan kelayotgan 
qonuniy talablarni tan olmasdan, ularga vir-
tual qarshilik koʻrsatishi mumkin va bu ama-
liyotda ham oʻz isbotini topgan. 

Bunga misol sifatida Jon Perri Barlouning 
“Kibermakon mustaqilligi deklaratsiyasi”ni 
keltirib oʻtish mumkin. Mazkur deklaratsiya-
da muallif sanoat dunyosi magnatlariga mu-
rojaat qildi, unda “Aqlning yangi uyi boʻlgan 
kibermakondan sizlarga murojaat qilaman-

ki, bizni oʻtmish va kelajak nomidan yolgʻiz 
qoldirishingizni soʻrayman. Sizlarni bizning 
safimizda boʻlishingizni xohlamaymiz va biz 
yashayotgan raqamli makonda mustaqillik  
yoʻq”  [21], degan iqtiboslar keltirildi. Maz-
kur bayonot 5 000 ortiq veb-saytlar orqali 
yoritildi va ular tomonidan toʻliq qoʻllab-
quvvatlandi.

Ilgari surilayotgan “lex informatica” tamo-
yili zamonaviy axborot boshqaruvi va xavf-
sizlikning muhim komponenti sifatida eʼtirof 
etilishi mumkin. Faqat mazkur tamoyil axbo-
rot xavfsizligi, maxfiylik, foydalanish huqu-
qi, axborotning toʻgʻriligi va qonuniylik kabi 
asosiy mezonlarga qay tartibda amal qilishini 
isbotlab berish lozim. Oʻz navbatida, tadbir-
korlik subyektlari amaliy jihatdan mazkur 
tamoyil doirasida maʼlumot yoki axborotdan 
samarali foydalanish hamda ularni qonuniy 
boshqarish uchun qaysi normalarga asoslani-
shini koʻrsatib berishi kerak boʻladi. 

Bugungi kunda “lex informatica” tamo-
yili tarafdorlari ushbu tamoyilning axborot 
boshqaruvi sohasida ishonch va xavfsizlik-
ni taʼminlashga xizmat qila olishiga, shu bi-
lan birga, jamiyatning raqamli rivojlanishi-
ga hissa qoʻsha olishiga ishonadilar. Ular 
oʻzlarining qarashlarini isbotlash jarayonida 
maʼlumotlar bazasining toʻgʻri boshqarilishi 
va qonuniy tartibda himoyalanishi orqaligina 
raqamli iqtisodiyotning barqaror rivojlani-
shini taʼminlaydi, degan fikrni ilgari suradi va 
shu sababli “lex informatica” tamoyili axborot 
boshqaruvi sohasida asosiy yoʻnalishlardan 
biri sifatida eʼtiborga olinishi lozim, deb hi-
soblaydi [22].

Xulosalar
Xulosa oʻrnida aytish mumkinki, “lex infor-

matica” huquqiy tamoyilining paydo boʻlishi 
oʻzgaruvchan ehtiyojlarning mavjudligi ham-
da tadbirkorlik faoliyatining tadrijiy rivojla-
nishi bilan bogʻliqdir. Milliy qonunchilikning 
oʻzgaruvchanligi, qonunlardagi qoidalarning 
oʻzaro nomuvofiqligi va shu bilan bogʻliq 
nizolarni hal etish amaliyotining beqarorligi 
kabi omillar  elektron axborot muhitida xalqa-

ro savdo munosabatlarining jadal rivojlanishi-
ga sezilarli darajada toʻsqinlik qiladi. 

Internet tarmogʻi orqali savdo operatsi-
yalarini amalga oshirish bilan bogʻliq boʻlgan 
munosabatlarga “lex informatica”ni qoʻllash-
ning afzalliklari ham mavjud. Yaʼni qonunni 
qoʻllash jarayonida kollizion holatlar kelib 
chiqishining oldini olish, tegishli munosa-
batlarga nisbatan milliy qonunchilik norma-
larini qoʻllashni rad etish hamda hanuzga-
cha yaratilmagan yagona “utopik” huquqni 
qoʻllash orqali kelib chiqadigan nizolarni hal 

etish imkoniyatlarini kengaytirishga yordam 
berishi  kuzatiladi. Mazkur tamoyil “onlayn” 
arbitrajlarning rivojlanishi va qitʼalararo 
moslashuvchan normalar orqali nizolarni hal 
qilishga qodir.

Olib borilgan tahlillar shuni koʻrsatadi-
ki, “lex informatica”ning oʻziga xos xususi-
yati va yuridik tabiatiga koʻra, u milliy xusu-
siy-huquqiy tizimda mavjud boʻlgan onlayn 
faoliyat va ommaviy huquq tizimidagi mavjud 
taqiqlar oʻrtasidagi bogʻliqlik muammosini 
hal etish imkoniyatiga ega emas.

REFERENCES

1. Rahmonqulov X.R. Fuqarolik huquqining predmeti, metodi va tamoyillari [Subject, method and 
principles of civil law]. Tashkent, TSIL, 2003, p. 33.

2. Zokirov I.B. Oʻzbekiston Respublikasining fuqarolik huquqi [Civil law of the Republic of 
Uzbekistan]. Tashkent, 'Justice' Publ., 1996, p. 12.

3. Bratus S.N. Predmet i metod sovetskogo grazhdanskogo prava [The subject and method of Soviet 
civil law]. Moscow, 'Yuridicheskaya literatura' Publ., 1963, p. 135.

4. Grazhdanskoye pravo [Civil law]. Moscow, 'Bek' Publ., 1998, p. 37.
5. Axmedshayeva M., Najimov M. Huquq nima? [What is law?]. Tashkent, TSIL Publ., 2003, p. 18.
6. Tanaga A.N. Printsip svobody dogovora v grazhdanskom prave Rossii [The principle of freedom 

of contract in the civil law of Russia.]. St. Petersburg, 'Yuridicheskiy Tsentr Press' Publ., 2003, p. 28.
7. Boboyev H.B. Davlat va huquq nazariyasi [Theory of state and law]. Tashkent, TSIL Publ., 2000,  

p. 215.
8. Zazhiskiy V.I. Pravovyye printsipy v zakonodatel'stve Rossiyskoy Federatsii [Legal principles in 

the legislation of the Russian Federation]. State and Law, 1996, no. 11, p. 92.
9. Luns L.A. Mezhdunarodnoye chastnoye pravo [International private law]. Moscow, 'Norma' 

Publ., 2004, p. 32.
10. Boguslavskiy M.M. Mezhdunarodnoye chastnoye pravo [International private law]. Moscow, 

'Infara-M' Publ., 1994, p. 28.
11. Tikhini V.G. Mezhdunarodnoye chastnoye pravo [International private law]. Minsk, 'Amafeliya' 

Publ., 2002, p. 9.
12. Patrikios A. Resolution of Cross-border E-business Disputes by Arbitration Tribunals on the 

Basis of Transnational Substantive Rules of Law and E-business Usages. The Emergence of the Lex 
Informatica. University of Toledo Law Review, 2007, no. 38, p. 272.

13. Cohen J.E. From Lex Informatica to the Control Revolution. Georgetown University Law Center 
Berkeley Technology Law Journal, 2021, no. 3, p. 67.

14. Aron M. Lex Informatica: Foundations of Law on the Internet. Indiana Journal of Global Legal 
Studies, 2017, no. 5, 2017, p. 96.

15. Rassolov I.M. Pravo i kiberneticheskoye prostranstvo [Law and cyberspace]. Moscow, 
'Moskovskoye byuro po pravam cheloveka' Publ., 2016, p. 67.

16. Carole M., David H., Daren T., Schmitthoff G.D. The Law and Practice of International Trade. UK. 
Sweet and Maxwell, 2012, p. 98.



12.00.03 – FUQAROLIK HUQUQI. 
TADBIRKORLIK HUQUQI. 

OILA HUQUQI. XALQARO XUSUSIY HUQUQ

81 2024-YIL 4-SON
VOLUME 4 /  ISSUE 4 / 2024

YURISPRUDENSIYAISSN: 2181-1938

17. United Nations Convention on the Use of Electronic Communications in International Contracts. 
New York, USA, 2005. Avialable at: https://treaties.un.org

18. Patrikios A. Resolution of Cross-border E-business Disputes by Arbitration Tribunals on the 
Basis of Transnational Substantive Rules of Law and E-business Usages. The Emergence of the Lex 
Informatica. University of Toledo Law Review, 2007, p. 305.

19. Johnson D.R., Post D. Law and Borders: The Rise of Law in Cyberspace. Stanford Law Review,  
1996, vol. 48, no. 5, pp. 1367–402. JSTOR. DOI: 10.2307/1229390

20. Murray A.D. The Regulation of Cyberspace – Control in the Online Environment. New York, USA. 
Routledge-Cavendish, 2007, 274 p.

21. Patrikios A. The Role of Transnational Online Arbitration in Regulating Cross-Border 
E-Business. P. II. Computer Law and Security Report, 2008, no. 6, p. 138.

22. De Caria R. A digital revolution in international trade? The international legal framework 
for blockchain technologies, virtual currencies and smart contracts, challenges and opportunities. 
Modernizing International Trade Law to Support, 2017, p. 122.


